我上愛去的所在

演講：張邵棻  指導：蔡麗珠、蔡政良
各位評判老師、各位來賓逐家好，我是第OO號，今仔日我欲演講的題目是『我上愛去的所在』
    游泳池是我上愛去的所在，無論是熱天也是寒天，透風也是落雨，一年365工我攏會去游泳池報到。雖然游泳池裡面沒迷人的花香，也沒美麗的風景，更加沒好吃的四秀仔，但是逐冬哪到歇熱ㄟ時，游泳池內的人總是熾熾熾，因為天氣燒熱，若會當歸身軀浸在冰冰冷冷的水底，實在是予人心涼脾吐開。
游泳池親像一個小小的世界，裡面的人五花十色，有退休來運動顧身體的序大人，聽講怹游泳池一天去三遍，透早去找老朋友泡茶兼水底散步，吃晝、睡飽擱到游泳池SPA兼開講，暗頓了後擱踅去那浸燒水洗身軀，真是日日三頓開喙笑，毋免拖命吃補藥。
佇遐嘛有身軀病痛無方便的人，為了復健打拼學泅水，我看伊在水底一擺擱一擺的失敗，予水浞著眼淚一直流，伊也沒有因為按呢放棄，猶原牙齒根咬予緊拍拼咧泅，我真佩服伊的勇氣和耐力，這是我正需要學習的精神。

    游泳池內擱有一陣為著目標底打拼的人，怹犧牲看電視和憩淘的時間，逐工浸在水底3-4點鐘，共食苦當作是咧食補，接受嚴格訓練，這陣人叫選手，我也是其中一個。

教練常常佮阮講：拍拼肯做全頭路，毋做你著無半步。細漢認真拍基礎，將來一定好前途。訓練照紀綱，認真做，毋通食無三把蕹菜就想要上西天，游泳比賽雖然才短短幾分鐘，講起來是足輕鬆，實際上，攏愛經過一擺閣一擺的訓練，才有可能泅出好的成績，台頂三分鐘，台腳十年工，咱著愛拍拼，才會有好名聲。
搰力食力，貧惰吞瀾，毋管熱抑寒，一粒米百粒汗，做代誌千萬毋通貧惰！機會是留予已經準備好的人，毋通一支嘴胡累累，空嘴薄舌，講著全頭路，欲做無半步，結果泅甲零零落落，遐攏是無影的。
我在那有一陣興趣同款的朋友，有共同打拼的目標，阮做夥走過目屎和汗掺佇水底的日子，所以我上愛去的所在佇遐。我的演講到遮結束，感謝逐家聽我講，祝福逐家攏會當先苦後甜，富貴萬年，勞力！
